
Towo aberu kaepewai
emoru ngolo acala, 
kitete ngakekonyen
nguna kangoit naketu
kakurianu.  Aperi
lokoku keng. Arai 
atokeng Maria, ka
towo alodiyete neni
ebubuyere Yesu
lomusalaba.



Ekokinete nugu daadang
itiyaun ai? Ikokini Yesu
esalunia akiyar ngina ti
ebusan ajokan ngin
alopite angolo
asilon angol ai? 
Ikokini Akuj
ecamakini
lokoku keng ibubukinio
lomusalaba ka totwan
anen ai? Adiakarit mono 
Yesu alopite angolo
ayakar Inges a?  Abu 
mono kipiyo Akuj a?



Emam! Pa Abu kipiyo Akuj. 
Pa etiyat Akuj adio diakaret. 
Ayenunit Yesu atemar
akarete inges ngitunga
ngulu anginyas. Tari ngina
eroko Yesu ikoku ngini cici, 
alimokinit emojong
Maria atemar eyai
akiyalolong kingaren.



Ngirwa ngikidikidio eroko
Yesu ngeiara, Abu aberu
bu kios akimiet ngina
akukunyion nakejen
keng.  "Okoi icanicani na
ngisilinga," kingurungurakinos
ngikasiomak.  "Etiya inges etic 
ngolo ajokan," tolimu Yesu tema. 
"Etiya inges gun anguna kanuno kang. 
"Oitakoi ngakiro nguna egitaka nguna etubulok!



Ani kirikakin nu, Yuda, 
epei alotoma ngikasiomak
Ayesu ngulu tomonangiarei
tocamak akipotokin Yesu
losaciaradoti angisilipai
angatomoniuni.



Ani kirikakin amuronot ngina
Angiyudayan, toyakaunotor Yesu
amoret kakimuj kangikekasiomak
ngina esidion. Tolimonok ikes
ngiboro ngulu kaumokin ngulu
Kakuj ka ngakiiyaneta neni angulu
eminasi Inges.  Nai tolemu Yesu
amukat ka ekopo ka toinak ikes
akimor.  Erai nu akitatamunia
ikes atemar
akuwan Ayesu
ka ngakot keng
einakinitai ayaunia
akitimokino
angasecisia.



Tolimok nai Yesu ngikekonei atemar ekepotorio
inge, akalimokini ayon.  Tolimok Petero ines tema, 
"Nyapegi ayon jik, tari ketemar akaaryo ayon
ka iyo."  "Nyekemyekini ayon iyon jik, tari
kikimyekis iyon nuluce daadan," Yesu Tema.



Ekaku akuwar ngin, 
tolot Yesu akilip
toma lomanikor ngolo
Ayesimane. Apotu
ngikasiomak ngulu
arukitokainges
tojotoros. "Okoi papa 
kang," kilip Yesu, 
"... kimiek ekopo lo 
tolunyar anenikang. 
Emam jik.  Mere 
anacamit kang, nai
anacamit kon."



Anamamukau ayenut toemakin atukot
angikebungak toma lomanikor, erikokinit
Yuda. Abu Yesu ngewou, nai abu Petero
totubo akit kaekile nariet.  Ekililingat, 
totap Yesu akit kaekile ka kitangaleu
inges. Ayeni Yesu atemar
akeroconu erai acamit ka Akuj.



Apotu ngikebungak yasi Yesu Kai kaesaciaradoti
angolo apolon. Ama, temasi ngikapolok angiyudayan
ebe emaikina Yesu toyarai.  Alodiyete, towo
Petero kaepewai akim
akejananakinan kitee. 



Anarwa angauni, kingitingita ngitunga Petero temasi, 
"Okoi irukito iyong ka Yesu!" Ngarwa ngauni topeg
Petero ngun, Lopite ngolopei alimunitor Yesu
ebe etemari nen.  Elama
ka ekongi dang Petero.



Nai ca anenipei, eruye ngolo
gorom ngol. Akwan ka etoil
ka Akuj aneni Apetero. 
Anatamunit ngakiro Ayesu, 
toumen Petero anapipilu.



Kitasionikin Yuda, ayeni inges
atemar emam asecit kori aronis
edio ngina ayakatar Yesu.  Abu 
Yuda kinyaka ngatubeta
angisilipae ngatomoniuni, 
nai pa apotu ngisaciaradoti
kijasi ikes.



Kimasak Yuda 
ngisilinga kwap, 
toloma kinga ka 
tomeidakin.



Toyau esaciaradoti Yesu
kingaren Pilato, erwosit Aroma. 
Tolimu Pilato tema, "Ariamu
ayong atemar emam adiakaret
alokile alo." Nai kidongo
ngikebungak ingorosi, 
"Kibubukisi Inges! 
Kibubukisi Inges!"



Akisalun daadang abu Pilato 
kipotok, ka totubok Yesu atwanare
alomusalaba. Kijukasi nai ngisigeria
Yesu, kimwanakis loreet keng, ka
kibungata Inges. Toyeut aikit ngina
angikukwa angulu aoyak toitaka ka
kimakis nakou keng.  Nai kibubukis
Inges nakitoi atwanare.



Ayenunit nai inges atemar ebe atwani inges alopite
angol. Ayenunit dang inges atemar akeng twanare
eyauni akitimio lokaseciak ngulu ekinyomito inges. 
Ngingabus ngiyarei ayenitai diyete
keng. Abu apei tonup yesu –
ka tolot nakibois ngina
etimokinit akuj. 
Nai ngoloce abu ngelot.



Ani kelunyarosi ngisaai ngulu
angican, tolimu yesu tema, 
"Irikakin," ka totwan. 
Abu eketic kirikakin. 
Ido tonukakis
ngikonei keng inges
naturukan keng bon.



Aneni apot githigariya ngulu
angiroma kipucia ka
kiyoko aturukan.  Emam
itunganan ngini apedori
alomar toma kori
Tari alomun kinga.



Ani kerai nu ngasalunet ka
eemut, ketya mono angoit ai. 
Nai abu akuj kitiya ibore
ngini kaumokin. Abu yesu
ngidong itwanit!



Nataparacu nooi alorwait angolo
ka ekingaren alotoma esabit, 
ngikasiomak ayesu ngice
apotu toriamut amoru
kikokorior nawai
analial. Ani 
ingolekinete toma, 
amam yesu aneni.



Kiboyi apei aberu, iyalolongi
alodiyete aturukan. Totakanikin
yesu neni keng! Abu inges tobongo
ionyi eleliani tolimok ngikasiomak
nguluce.  "AYARU YESU! 
ABONGU YESU ALOKATWAK!"



Anauruwanut bu yesu lokasiomak keng, ka
kitoodik ikes ngakan keng nguna angapores
angisumari. Kire.  TOYARU YESU NABO! 
Abu nges kitimok Petero anguna abunio

tongerio inges.  Nai abu inges tobongo nakuj
neni abunio inges.



Amoret ngina Yesu ngina esiaunan

Eemut ngolo kakirot ka akuj, Ebaibul,

eriamunitai alotoma

Matayo 26-28   Luka 22-24   Yoana 13-21

“Alomunet kakirot kon einanakini akica.” 
Ekiruk 119:130



Agetakinet



Ikilimokinit iwon Ebaibul ngolo angiemuto lo nguna etapito
ayoko Kuj nginakaumokin ngina ikisubuni iwon ka Ngina acamit

iwon toyanyunai Inges.

Eyeni Akuj atemar ikitiya iwon ngiboro ngulu aronok, ngulu
enyaritInges ebe asecit.  Akisicanet nai kasecit erai atwanare, 
Nai ikimina iwon Akuj nooi abu Inges kiyaku lokoku keng ngolo

donupei, Yesu, atwanare Alomusalaba ka kisicanai anguna
angayok secisia.  Abu nai Yesu toyaru nabo ka tolot lore Nakuj! 

Ani nai kinupito iyes neni Ayesu kingitakisi Inges kitimok
ngakus secisia. Itiyakini Inges ngun! Ebuni Inges ka iboikin

toma kus tokona, Ka iboikinosi iyes ka Inges jik.

Nai nai kinupito iyes nugu erai nguna akire, temasi nege neni
Kakuj:  Ekajokan Yesu, anupit ebe irai Iyong Akuj, ka ibu

toruwor itunganan atwanare anguna angasecisia kang, ikotere
ayong ariamuni akiyar ngina kitete tokona, ka apei kolongit obu
eboyoto ka Iyong jik kingarakinai ayong akipup Iyong ka eboi

anguna kon arai ikoku ion. Amen.
Tosiom Ebaibul ka kirwor neni Kakuj angina kolongit! 

Yoana 3:16

